
Asociación para a Defensa Ecolóxica de Galiza

Travesa de Basquiños 9 Baixo, 15704 Santiago de Compostela

Correo electrónico: adega@adega.info
Páxina electrónica: www.adega.info
Tfnos: 981.570099

ALEGACIÓNS AO PROXECTO DO 

APROVEITAMENTO HIDROELÉCTRICO 
NO RÍO TRONCEDA, SALTO DE CABANA (Mondoñedo)
D.Martiño-Fiz López Lindoso e   enderezo a efectos de notificación en: Travesa de Basquiños nº 9 Baixo, 15704 Santiago de Compostela, en representación da Asociación para a Defensa Ecolóxica de Galiza (ADEGA) en relacción ao proxecto “Aproveitamento Hidroeléctrico no Río Tronceda, salto de Cabana” en Mondoñedo.
EXPÓN:

PRIMEIRO. O proxecto de aproveitamento hidroeléctrico referido está situado dentro do LIC Serra do Xistral, pertencente á Rede Natura (Código ES1120015). O proxecto de construcción dunha central hidroeléctrica dentro do espazo pertencente á Rede Natura debe estar xustificado por “razóns imperiosas de interese público de primeira orde”, a Comisión europea debe ser informada.

Este proxecto non cumpre estas características especificadas na Directiva 92/43 coñecida como Directiva Hábitats, no seu artigo 6 puntos 3 e 4.

Artigo 6

3-Calquera plan ou proxecto que, sen ter relación directa coa xestión do lugar ou sen ser necesario para a mesma, poda afectar de xeito apreciable aos citados lugares, xa sexa individualmente ou en combinación con outros planes e proxectos, someterase a unha axeitada avaliación das súas repercusións no lugar, tendo en conta os obxectivos de conservación do devandito lugar.

4-Se, a pesar das conclusións negativas da avaliación das repercusións sobre o lugar e a falta de solucións alternativas, debera realizarse un plan ou proxecto por razóns imperiosas de interese público de primeira orde, incluidas razóns de índole social ou económica, o Estado membro tomará cantas medidas compensatorias sexan necesarias para garantir que a coherencia global de Natura 2000 quede protexida. O Estado membro informará á Comisión das medidas compensatorias que teña adoptado.

Este último punto suliñado reflicte a necesidade de informar á Comisión Europea das obras realizadas na Rede Natura para a xustificación do debido “interese público de primeira orde”. No proxecto presentado non consta esta documentación preceptiva polo que debe desestimarse a solicitude presentada.
SEGUNDO. O estudo presentado pola empresa promotora do aproveitamento hidroeléctrico é un “Estudo de Efectos Ambientais” realizado en Agosto de 1998, cun estudo complementario que data de marzo de 2001.

A calidade deste estudo de efectos ambientais só se pode calificar como “lamentable” ao presentar enormes carencias que pasamos a describir brevemente:

-Este estudo de efectos preséntase a exposición pública 9 anos despois de ser realizado. Para os proxectos dependentes da demarcación da Cunca Hidrográfica do Norte este estudo debera declararse “caducado” a partir dos cinco anos de ser realizado. Para os proxectos dependentes da comunidade autónoma de Galiza non existen estas condicións o cal non impide destacar o carácter “anacrónico” dun proxecto presentado 9 anos despois de ser elaborado. 

En virtude da Lei 6/2001 que modifica o decreto 1302/1986 de declaración de impacto ambiental os proxectos hidroeléctricos está suxeitos ao anexo II da citada tal e como se especifica no artigo 1 punto 2.

2. Os proxectos públicos ou privados, consistentes na realización das obras, instalacións ou de cualquera outra actividade comprendida no anexo II deste Real Decreto legislativo só deberán someterse a unha avaliación de impacto ambiental na forma prevista  nesta disposición, cando así o decida o órgano ambiental en cada caso. A decisión, que debe ser motivada e pública axustarase aos criterios establecidos no anexo III.

O establecido no parágrafo anterior non será de aplicación a aqueles proxectos para os que a normativa das Comunidades Autónomas, no ámbito das súas competencias, bien esixa avaliación de impacto ambiental, en todo caso, ben fixase limiares, de acordo cos criterios do anexo III, para determinar cando os proxectos deben someterse a avaliación de impacto ambiental.
A comunidade autónoma é neste caso competente para solicitar unha avaliación de impacto ambiental ante as condicións impostas polo Anexo III desta Lei 6/2001 no seu punto 2 que se detalla a ontinuación:

2. Ubicación dos proxectos

A sensibilidade medioambiental das áreas xeográficas que poden verse afectadas polos proxectos deberá considerarse tendo en conta, en particular:
b) A relativa abundancia, calidade e capacidade
rexenerativa

dos recursos naturais da área.

c) A capacidade de carga do medio natural, con

especial atención ás áreas seguintes:

1.a Humedais.

2.a Zonas costeiras

3.a Áreas de montaña e de bosque.

4.a Reservas naturais e parques.

5.a Áreas clasificadas ou protexidas pola lexislación

do Estado ou das Comunidades Autónomas; áreas de

especial protección designadas en aplicación das

Directivas 79/409/CEE y 92/43/CEE.
En virtude do apartado c) 5ª, ao seu unha área protexida pola directiva 92/43 coñecida como Hábitats a comunidade autónoma DEBE esixir a elaboración dun estudo de impacto ambiental á empresa promotora máxime ao tratarse dun estudo de efectos ambientais realizado previamente á declaración da zona como LIC pertencente á Rede Natura 2000.

TERCEIRO. Carencias flagrantes en canto ao estudo dos hábitats e ás especies vexetais. 

Este anacrónico estudo de efectos ambientais, en canto ao estudo da flora e da vexetación existente obvia totalmente o estudo das comunidades vexetais definidas pola asociación de distintas especies vexetais. Deste xeito preséntanse “Unidades de vexetación” de carácter acientífico baseadas en observacións “de visu” e non en comunidades vexetais definidas cientificamente.

O número de especies vexetais descritas no estudo de efectos ambientais enumera 32 especies vexetais, algunhas só até o nível de xénero. Nun espazo destas características en calquera parte de Galiza existen non menos de 200-300 especies vexetais.

As especies descritas no estudo son todas extremadamente frecuentes, para realizar un listado destas características non é necesario tan sequera visitar a zona de estudo posto que poderían constar estas especies practicamente en calquera parte de Galiza.

O carácter ubícuo das especies descritas non é sinónimo de vexetación empobrecida ou de escaso número de especies, senón de carencias no traballo de campo pola falta total e abosoluta de mostreos ou transectos para o estudo da vexetación.

Estas características a nível vexetal invalidan este estudo para determinar a súa afección real ao medio ambiente.

CUARTO. Carencias en canto á descripción de especies animais e do carácter protexido das especies faunísticas.

Entre as numerosas carencias do estudo a nível faunístico destacamos a carencia total das especies de peixes presentes na zona. Evidentemente que existen especies desta clase de animais na zona de estudo, que ademais verán sensiblemente afectado o seu hábitat pola modificación do rexime de caudais e outras afeccións derivadas. Esta indeterminación absoluta deste grupo de animais de gran importancia nos nosos cauces fluviais evidencia as graves carencias que presenta o estudo.


Por outra parte, dentro das especies citadas no estudo, non se fai referencia ao seu estatus en canto a conservación se refire, e non se detalla a lexislación aplicable. Tampouco se detallan medidas correctoras aplicables a determinadas especies protexidas ou grupos de especies con similares requerimentos en canto a hábitat e costumes. A modo de exemplo citaremos as especies animais citadas no estudo de efectos ambientais que están protexidas polo Catálogo Galego de Especies Ameazadas, publicado en maio de 2007, destacando outros convenios internacionais como Ramsar, Berna e Bonn aos que tampouco fai referencia o estudo. Estamos certos que existen numerosas outras especies de animais que poden estar presentes na zona pero que non constan no estudo presentado.

ESPECIES ANIMAIS PRESENTES NO
CATÁLOGO GALEGO DE ESPECIES AMEAZADAS

1-Chioglossa lusitanica. Categoría: Vulnerable.

2-Hyla arborea: Categoría: Vulnerable.

3-Rana iberica: Categoría: Vulnerable.

4-Rana temporaria: Categoría: Vulnerable.

5-Lissotriton boscai: Categoría: Vulnerable (no estudo aparece denominado como Triturus boscai que é sinónimo)

6-Myotis myotis: Categoría: Vulnerable.

Estas especies están declaradas vulnerables en Galiza e resultarán gravemente afectadas pola construcción da canle de derivación que corta o ecosistema impedindo acceder á zona de ribeira e máis pola detracción do 90% do caudal para aproveitamento hidroeléctrico o que significará, sen lugar a dúbidas, unha reducción drástica das súas poboacións.

QUINTO. Os cursos de auga sobre os que se propón o aproveitamento cargan un pequeno caudal polo que son máis fráxiles ante calquera actuación, poñéndose en perigo o seu rexime hídrico e a fauna e flora asociadas do entorno. 

Determinar o caudal ecolóxico mediante unha chamada “metodoloxía francesa” que detrae por sistema o 90 % do caudal sen atender as condicións de estacionalidade, as especies afectadas, os requerimentos destas especies e as variacións climáticas interanuais resulta nunha metodoloxía sen carácter científico e inválida para determinar o “caudal ecolóxico” tal e como consta na definición deste témino. 

SEXTO. A construcción dos accesos e da canle de derivación que se planea construír supoñen un grande impacto na zona; tránsito de maquinaria, aumento do tráfico rodado posterior ao período de obra, interferencia da escorrentía de augas fluviais, de tipo paisaxístico naquelas zonas nas que o firme será de formigón, afectación sobre pasos naturais de fauna, fragmentación do ecosistema, etc.

SÉPTIMO. O presente proxecto non repercutirá positivamente na zona nin na súa poboación xa que no periodo de explotación non xenerará ningún posto de traballo. Ao contrario; diminuirá o valor ambiental e a potencialidade económica do concello (degradación de recursos naturais, pérdida de interese turístico, risco de contaminación...).

OITAVO. A empresa promotora está sendo investigada pola Fiscalía por tomar parte na compra-venta presuntamente irregular de concesións hidroeléctricas outorgadas a empresas xestionadas por Luis Castro Valdivia e asociados. De tal xeito Ecoener SL (pertencente aos Irmáns Castro Valdivia) vendeu esta concesión a SEGEL SL. As empresas relaccionadas coa persoa citada poden ver cuestionadas legalmente as concesións que lle foron outorgadas ante a presencia de presuntas irregularidades. 

NOVENO. O estudo de impacto ambiental aparece asinado por D.Gerardo Miguel López Roibás, enxeñeiro de Camiños, Canais e Portos. Debido ás graves deficiencias que presenta o estudo ADEGA solicitará ao Colexio de Biólogos de Galiza que determine as características curriculares que deben presentar as persoas asinantes de estudos de efectos ambientais ou de impacto ambiental. En base ao actual estudo de efectos ambientais presentado, resulta evidente a incapacidade en canto a formación e curriculum dun enxeñeiro de Camiños, Canais e Portos que carece dos coñecementos necesarios para unha avaliación aceptable dun estudo de efectos ou impacto ambiental.

DÉCIMO. Debido aos aspectos anteriormente detallados ADEGA (Asociación pola Defensa Ecolóxica de Galiza) solicita a retirada do proxecto en base ao seu impacto ambiental e á carencia de interese público do aproveitamento hidroeléctrico que causaría máis prexuizos que beneficios.

Asinado:

Martiño-Fiz López Lindoso

Coordinador Organizativo de ADEGA

En Santiago de Compostela a 4 de Outubro de 2007.
